Sebab bumi akan penuh dengan pengetahuan tentang kemuliaan Tuhan, seperti air yang menutupi dasar laut  (Habakuk 2.14)

Salam mesra,

Sejak permulaan secara ala kadar sahaja pada awal tahun 2001 dengan 45,000 warga Kristian di Cape Town, Afrika Selatan, Hari Doa Sedunia telah meletus dan melitupi muka bumi dunia bak api yang marak dengan amat hebat sekali. Pada tahun 2007, ruang lingkup gerakan perkasa daripada Tuhan ini sampai kepada warga Kristian 204 negara di mana kalangan muda dan tuanya menyeru serta memohon agar Tuhan merahmati bangsa dan generasi mereka. Itulah julung-julung kalinya planet bumi ini menyaksikan persekutuan doa yang sebegitu besar.
Pada tahun ini kami mengundang anda untuk memecahkan rekod tersebut dan yakini bahawa dengan berkat Ilahi, kesemua 220 bangsa di dunia ini akan turut sama pada hari bertaubat dan berdoa yang belum pernah berlaku sebelum ini. Pada 11 Mei 2008, tatkala naik mentari di setiap zon waktu, anda akan menyertai jutaan warga Kristian lain dalam gerak balas terhadap cabaran Firman dalam 2 Tawarikh 7:14…
“Dan umat-Ku, yang atasnya nama-Ku disebut, merendahkan diri, berdoa dan mencari wajah-Ku, lalu berbalik dari jalan-jalannya yang jahat, maka Aku akan mendengar dari syurga dan mengampuni dosa mereka, serta memulihkan negeri mereka”

Pada tahun lalu kita diseru untuk berdoa pada Tempat-tempat Tinggi … Pada tahun 2008, generasi kita dicabar untuk berdoa di Tempat-tempat Penting. Ayuh kita ke hadirat Tuhan dan bersama-sama mengikut ke mana sahaja kita atas panduan Roh Kudus …
Wang ringgit bukan kuasa paling hebat di dunia ini malah media massa juga tidak boleh menyelamatkan sesuatu bangsa. . Kita ada Tuhan yang maha hebat lagi dahsyat yang menunggu panggilan kita, menantikan generasi yang akan berdiri serta menyeru, “Aku di sini, pakai dan hantarlah aku”. Itulah kesatuan dalam satu badan dan satu gereja yang memohon agar Tuhan membalikkan badai budaya kembali kepada pemimpin paling radikal sekali yakni Isa Al-Masih. Kita akan berdoa pada Hari Doa Sedunia 2008, jadi sertakan suara anda dalam kesatuan seruan ini.

Etienne Piek,  Hari Doa Sedunia / Transformasi Afrika

Carla Harding, Doa 24-7

Hari Doa Sedunia

                            Sertakan suara anda dalam kesatuan seruan ini!

Ketika tiba hari Pentakosta, semua orang percaya berkumpul di satu tempat. (Kisah Para Rasul 2:1)
Seruan untuk Berdoa

Pada permulaan milenium, ramai orang percaya di Cape Town, Afrika Selatan, terkesan kerahan Tuhan agar mereka mendampingi-Nya dan berhimpun serta berdoa untuk bangsa mereka. Berita tentang keghairahan mereka berdoa semakin tersebar lantas ramai yang lain daripada setiap bangsa di Afrika menyertai mereka  menggemakan suara hati mereka agar benua mereka mengalami transformasi. Tahun demi tahun, jutaan manusia daripada hampir-hampir semua aliran dan tradisi Kristian mencari dan mendatangi hadirat  Tuhan sehinggalah, akhirnya, keghairahan, kegigihan dan kesatuan mereka meletus menjadi seruan jitu dari benua Afrika agar segenap ceruk rantau dunia berdoa demi perubahan terhadap dunia. Lalu terhasillah Hari Doa Sedunia pada hari Ahad Pentakosta, yang disertai oleh seramai 200 juta insan dunia.
Persekutuan Doa Terbesar Yang Pernah Diadakan di Planet Bumi

Pada hari Ahad Pentakosta tahun 2006 dan 2007, lebih ramai lagi warga Kristian berkumpul di setiap negara demi mendoakan doa yang sama pada hari yang sama. Mereka berkumpul di tempat-tempat seperti Sekolah, Universiti, rumah kediaman, kampung dan padang serta di pelbagai gereja dan stadium. Anda boleh bergabung dan berdoa bersama-sama mereka! Pada 11 Mei, 2008, lebih daripada 200 juta warga Kristian akan berkumpul lagi untuk berdoa.
Sebab di mana dua atau tiga orang berkumpul dalam Nama-Ku, di situ Aku ada di tengah-tengah mereka. (Matius 18:20)
----------------------------------------------------------------------------------------------------  

10  >   1   > 90

Berilhamkan kelahiran Gereja berlandaskan Kisah Para Rasul, kami akan menyeru kepada dunia untuk  mengadakan sepuluh hari doa terus menerus menjelang hari Ahad Pentakosta dan persekutuan doa merentas seluruh dunia. Bertolak dari situ, kami akan mencabar anda untuk menjadi jawapan bagi doa anda sendiri dengan 90 hari penuh rahmat dan khidmat di komuniti setempat anda.
Sepuluh hari berdoa terus menerus: 1 –10 Mei, 2008
Dari 1hb sehingga 10hb Mei, para rasul berada di hadirat serta mendampingi Tuhan siang dan malam menjelang hari Pentakosta.

Hari Doa Sedunia: 11 Mei, 2008 
Pada hari Ahad Pentakosta, sertai jutaan warga Kristian di hampir-hampir setiap negara yang berdoa di rumah-rumah mereka atau di tempat-tempat awam dan stadium-stadium. Bantuan daripada televisyen, radio dan Internet akan membolehkan anda berhubung dengan dunia di luar tempat anda.
Sembilan puluh hari penuh rahmat: 12 Mei – 10 Ogos, 2008
Izinkan diri anda menjadi alat bagi tuhan menjawab dan memakbulkan segala doa anda. Wujudkan yakni usahakan, atau sokong inisiatif setempat demi membawa transformasi praktik kepada komuniti anda.
Mengapa (perlu) Berdoa?

Doa yang Mengubah Dunia

‘Pada waktu Dia berkumpul bersama mereka, Dia memberi perintah ....tunggu di situ sampai Bapa memberikan apa yang sudah dijanjikan-Nya..’   (Kisah Para Rasul 1:4)
Sesudah Isa Al-Masih kembali ke syurga, para sahabat-Nya berkumpul di bilik di tingkat atas untuk menantikan janji yang mendatang seperti yang dikatakan-Nya. Menerima Roh-Nya (Roh Kudus) merupakan langkah asas pertama menjurus kepada melahirkan Gereja dan mentransformasikan dunia. Ketika mereka keluar meninggalkan bilik tingkat atas itu, dengan diri mereka dipenuhi dengan Roh Kudus, yang membakar semangat dan hasrat mereka agar semua orang mengenali Al-Masih ialah didikan Isa Al-Masih sendiri kepada mereka mengenai kerajaan Tuhan.
Para sahabat Isa Al-Masih, yakni para ‘rasul’ dan pengasas Gereja, sentiasa menjadikan Doa sebagai tonggak kehidupan pasca-hari Pentakosta. Kegigihan mereka itu menjadi teladan bagi kita. Semasa anda menggunakan panduan doa sepuluh hari ini, anda akan menemui Firman-firman daripada Kitab Kisah Para Rasul untuk menjadi inspirasi kepada anda untuk berdoa.
Doa Peribadi

‘dan umat-Ku....’ –2 Tawarikh 7:14
Hari Doa Sedunia adalah undangan daripada Tuhan kepada ANDA. Bapa Syurgawi kita bukan sekadar bekerja bersama-sama kita malah Dia turut bekerja menerusi kita. Melalui doa-doa kita, Dia akan mengubah dunia, namun perbualan dwihala dengan Tuhan pasti akan mengubah diri kita juga. Pada tahun ini, kami menyertakan fokus peribadi antara tajuk doa lazim dalam panduan kami. Selama sepuluh hari, kita akan menggunakan Firman dalam 2 Tawarikh 7:14-16 untuk membantu kita berdoa. Manfaatkanlah peluang ini untuk mencuba cara-cara baru untuk berbicara dengan Bapa Syurgawimu. Bersedia mengubah rutin dan kelaziman anda dan berusaha bersifat terbuka terhadap apa yang mungkin dikatakan-Nya kepadamu. 
SUDAH BERSEDIA? AYUH KITA MULAKAN!
Sepuluh Hari Berdoa Terus Menerus

1 Mei – 10 Mei                                                                                          10-1-90
____________________________________________________________________

Cara Menggunakan Panduan Doa ini

1. Firman Tuhan. Kami menggunakan Firman Tuhan sebagai landasan bagi mengarang panduan doa ini. Setiap hari, izinkan satu ayat daripada Kisah Para Rasul untuk mengilhamkan anda demi berdoa untuk Dunia dan satu ayat daripada Kitab  2 Tawarikh untuk berdoa bagi diri anda sendiri. Jelajah lebih jauh dan dapatkan lebih banyak maklumat dengan membaca nota latar praktik bagi tajuk setiap hari secara dalam talian.
2. Luaskan ruang lingkup anda. Adakah anda berasa gerun untuk mendoakan isu-isu dunia? Tema besar-besar itu telah kami pecah-pecahkan menjadi bahagian-bahagian lebih kecil yang boleh ditangani. Di samping itu, di dalam seksyen ‘Ruang Suci’ kami, kami mengesyorkan cara-cara kreatif untuk berdoa. Tajamkan doa anda dengan berusaha mengetahui apa yang sedang berlaku dalam komuniti anda. 
3. Usah bersendirian. Dapatkan orang lain untuk berdoa bersama-sama anda, atau apa kata anda menjadi lebih kreatif dengan berdoa bersama-sama rakan-rakan anda menerusi Internet? Muat turun “Panduan Pengguna” yang mudah digunakan daripada www.globaldayofprayer.com untuk mendapat akses kepada semua maklumat yang tersebut di atas malah lebih banyak lagi. Layari ke laman web ini setiap hari untuk mendengar apa yang orang lain doakan. 
Maju Lebih Jauh Lagi

1. Bertindak Secara Kreatif. Usahakan untuk melepasi ruang lingkup biasa dalam amalan berdoa anda. Mungkin anda boleh membentuk rantaian doa, berkumpul pada waktu-waktu khusus, menggunakan teknologi untuk menghimpunkan orang, atau mungkin anda ingin menyanggupi cabaran ekstrem mengadakan Bilik Berdoa 24-7, yakni sepanjang hari, dengan mengisi setiap jam dalam tempoh sepuluh hari itu dengan doa berterusan (yakni sentiasa ada orang yang berdoa). (Untuk maklumat lanjut, layari ke www.24-7prayer.com) Lahirkan doa anda dalam bentuk kata-kata, lagu, melukis, ukiran, pergerakan, aktiviti atau apa saja cara yang terfikir oleh anda, yang dengannya anda dapat memfokuskan minda serta roh anda.
2. Bahasa bukan batasan. Panduan doa ini diterjemahkan ke dalam kira-kira lima puluh bahasa supaya jutaan warga Kristian seluruh dunia akan mendoakan doa-doa ini. Sila lihat www.globaldayofprayer.com untuk mencari semua terjemahan yang disediakan. 
3. Lihat tiang-tiang tanda. Pasang harapan dan jangkaan bahawa Tuhan akan berucap kepada anda ketika anda berdoa untuk komuniti anda. Anda seharusnya berlatih untuk tekun untuk mendengar-Nya dan bukan sahaja untuk berkata kepada-Nya, DAN bertindaklah mengikut apa yang diarahkan-Nya. 
      Hari 1                           KERAJAAN TUHAN                    Khamis  1 Mei
‘...dan berbicara kepada mereka tentang Kerajaan Tuhan.... Dia memerintah mereka... untuk menantikan janji Bapa.....’  (Kisah Para Rasul 1:3-4)
Doa yang Mengubah Dunia>>>

· Semoga gereja akan bersemarak dengan kasih sayang dan kesetiaan terhadap Isa Al-Masih

· Semoga akan datang kerajaan Tuhan apabila manusia mengenali Isa Al-Masih dengan lebih intim

· Semoga setiap desa, kampung, bandar dan bandar raya mengalami transformasi dari segi ekonomi, perhubungan dan kerohanian.

Ruang Suci: Apa kata anda berkumpul bersama kawan-kawan anda dapatkan peta negara anda dan gunakan pin untuk menandakan tempat-tempat berlainan yang menjadi fokus doa anda sekumpulan. Mulakan dari rumah anda dan lebarkan jaringan doa anda semakin jauh dan jauh lagi.
Doa Peribadi>>>

 ‘dan umat-Ku....’  -- 2 Tawarikh 7:14

Mengapa anda menggelari dirimu sebagai warga Kristian? Apa yang Isa Al-Masih lakukan untuk anda? Pertimbangkan soalan-soalan ini dan berbicaralah dengan Al-Masih dan mintalah agar Dia menganugerahi anda Roh Kudus sekali lagi hari ini. Berdoalah bagi orang lain yang belum lagi mengenali Isa Al-Masih.
_________________________________________________________________

       Hari  2                      DOA BERSEKUTU                   Jumaat  2  Mei
Mereka semua bertekun dengan berdoa bersama-sama.....’ (Kisah Para Rasul 1:14)
      Doa yang Mengubah Dunia>>>

· Semoga Tuhan menyatukan kita dalam usaha berdoa demi kedatangan kerajaan-Nya dan terjadinya kehendak-Nya di bumi ini.

· Semoga Tuhan bertambah-tambah dimuliakan dalam Dia menjawab dan memakbulkan doa kita.

· Semoga Tuhan memberi kita kearifan dalam cara kita berdoa, dan mengajar kita cara untuk mewakili dan mendoakan kalangan insan lain dan tempat-tempat lain di dunia ini. 
Ruang Suci –Ambil gambar setiap gereja dalam komuniti anda, lekatkan foto-foto itu pada dinding dan doakan gereja-gereja itu setiap hari. Pilih satu antaranya dan fikirkan cara untuk anda memberkatinya. Apa kata anda membuat kek atau biskut untuk perhimpunan mereka pada hari Ahad atau anda berbakti dengan membersihkan bangunan mereka.
Doa Peribadi>>>

‘...yang atasnya nama-Ku disebut.....’  --2 Tawarikh 7:14
Adakah dalam setiap bahagian dalam kehidupan anda ini anda hidup demi Isa Al-Masih? Bacalah Mazmur 139:23-24 dan jadikannya sebagai doa anda buat hari ini. Bahagian-bahagian manakah dalam kehidupan anda yang anda inginkan Tuhan ubah?
Hari 3                            ROH KUDUS          Sabtu  3 Mei
‘Akan terjadi pada hari-hari terakhir,’ Tuhan berfirman, ‘Aku akan mencurahkan Roh-Ku ke atas semua manusia …’ (Kisah Para Rasul 2.17)
Doa yang Mengubah Dunia>>>

· Semoga ada gerak balas daripada manusia sejagat tatkala Tuhan mencurahkan Roh-Nya dan menyatakan Isa Al-Masih kepada mereka yang belum lagi mengenali-Nya.

· Semoga Gereja diperkasakan oleh Roh Tuhan dan menjadi tangan dan kaki Al-Masih di dunia ini.

· Semoga Roh Kudus akan memberikan hikmat dan kearifan dalam hal kita berdoa

· Semoga kesan Roh Tuhan akan tampak jelas kepada semua orang (Kisah Para Rasul 2.33)

Ruang Suci –Isikan satu baldi dengan air dan kumpulkan sebanyak batu yang anda terdaya. Tuliskan nama orang dan tempat yang memerlukan pertemuan dengan Roh Kudus atas batu-batu itu. Sesudah siap semuanya, campakkan batu-batu itu ke dalam air dan yakinilah bahawa Tuhan telah mendengar doa anda.
Doa Peribadi>>>

‘… merendahkan diri …’ 2 Tawarikh 7:14

Rendah diri bererti kita tahu kedudukan kita dalam hubungan kita dengan Tuhan dan pihak lain. Amati yakni periksa kehidupanmu sendiri — adakah mana-mana bahagian yang belum anda serahkan kepada Tuhan sebab anda fikir anda sendiri mampu mengendalikannya lebih baik daripada Tuhan? Serahkannya kepada Tuhan pada hari ini dan amalkan betul-betul sifat rendah diri dengan memanfaatkan setiap peluang untuk menaikkan orang lain sebelum diri anda sendiri. 
___________________________________________________________________ 

Hari  4                              BERTAUBAT 

Ahad  4  Mei
‘Kerana itu sedarlah dan bertaubatlah, supaya dosamu dihapuskan.’             (Kisah Para Rasul 3:19)
Doa yang Mengubah Dunia>>>

· Semoga kita mengiktiraf dan bertaubat atas dosa kita baik secara peribadi mahupun sebagai sebuah bangsa dan satu generasi.

· Semoga kita meyakini belas ihsan Tuhan untuk menghapuskan dosa-dosa kita (Kisah Para Rasul 3.19)

· Semoga kita semua mengalami kasih kurnia Tuhan dan disegarkan semula oleh Roh Kudus (Kisah Para Rasul 3.19).

Ruang Suci – Letakkan  satu bekas (seperti bakul sampah dsb) di tengah-tengah bilik dan berikan setiap orang dua keping kertas. Mainkan muzik yang tenang mengisi ruang dan minta setiap orang pertimbangkan satu dosa yang mereka talah lakukan dan satu dosa yang bangsanya lakukan, kemudian tuliskan pada kertas tersebut. Sambil setiap orang merenyuk-renyukkan dosa masing-masing serta membuangkannya ke dalam bekas itu, bersyukurlah  kepada Tuhan yang memberi keampunan kepada kita setiap kali kita mengecewakan-Nya.
Doa Peribadi>>>

‘.. ‘“..., berdoa...’ –2 Tawarikh 7:14

Bersedia untuk berdoa melebihi ruang lingkup diri kita masing-masing: Curahkan hatimu di hadapan Tuhan. Bersyukur kepada-Nya atas apa yang telah Dia kerjakan. Tolong mengangkat beban orang lain yakni membiarkan hatimu tergerak untuk mendoakan keperluan besar orang lain dari komuniti dan negara anda.
Hari  5                                           DAMAI                           Isnin 5   Mei
‘Dan semua orang percaya tetap bersatu, dan segala kepunyaan mereka adalah kepunyaan bersama... Mereka memecahkan roti di rumah masing-masing secara bergilir dan makan bersama-sama dengan gembira dan dengan tulus hati memuji Tuhan. dan mereka disukai semua orang..’ (Kisah Para Rasul 2:43-47)
Doa yang Mengubah Dunia>>>

· Semoga ada perdamaian antara gereja-gereja dan semoga perhubungan sesama warga Kristian akan  ditandai oleh buah Roh (Galatia 5:22-23)

· Semoga kedamaian Al-Masih akan tersebar ke seluruh dunia

· Semoga perpecahan dalam hubungan dalam rumah tangga dan kejiranan akan pulih semula dan semoga Tuhan campur tangan dalam perang, mengekang kuasa roh jahat, menundukkan terorisme dan melindungi nyawa kalangan orang yang ditimpa musibah itu.

· Semoga Tuhan menampung dan memberi kesabaran kepada satu bilion manusia yang bergelut mendapatkan kemandirian atas nafkah kurang daripada satu dolar Amerika sehari.

Ruang Suci – Adakah negara anda mempunyai musuh? Jemput kawan-kawan anda untuk menghadiri jamuan yang dikhususkan untuk negara (musuh) itu dan berdoalah agar datang dan semakin berkembang  kedamaian dan kasih sayang Isa Al-Masih menulari perhubungan antara negara anda dan negara tersebut.
Doa Peribadi>>>

‘… dan mencari wajah-Ku..’—2 Tawarikh 7:14

‘Diamlah dan ketahuilah, bahawa Akulah Tuhan’ (Mazmur 46:10). Pergilah berjalan-jalan ke sesuatu tempat yang cantik dan bayangkan Al-Masih berjalan seiringan dengan anda. Apa yang akan anda cakapkan dengan-Nya pada hari ini?
_____________________________________________________________________ 

Hari  6                             GENERASI                            Selasa 6   Mei
       ‘“Sebab bagi kamulah janji itu dan bagi anak-anakmu...’ (Kisah Para Rasul 2:39)

Doa yang Mengubah Dunia>>>

· Semoga Al-Masih menguatkan perkahwinan dan rumah tangga

· Semoga kalangan kanak-kanak dan orang muda mengikut Al-Masih dan menumpukan kasih sayang kepada-Nya

· Semoga kasih sayang Tuhan Bapa sentiasa menaungi jutaan kanak-kanak yang menjadi yatim piatu akibat peperangan dan juga 25 kanak-kanak yang akan kehilangan ibu bapa mereka bahana musibah AIDS dalam tempoh empat tahun yang mendatang.

· Semoga para pemimpin muda akan diiktiraf, dilepaskan pergi keluar dan diberi sokongan untuk memimpin (Kisah Para Rasul 6:3-7)

Ruang Suci— Minta setiap kanak-kanak dan kalangan belia di gereja anda untuk mencelup tangan mereka ke dalam cat dan menekapkan tangan atas sehelai kain. Gantung kain itu dan minta seluruh jemaah Gereja untuk memberkati dan memperkasa kalangan muda untuk menjadi tangan dan kaki Isa Al-Masih.
Doa Peribadi>>>

‘..lalu berbalik dari jalan-jalannya yang jahat..’ (2 Tawarikh 7:14)
Adakah anda perlu memohon maaf daripada sesiapa? Tiada sesiapa yang betul-betul hidup sendirian tanpa melibatkan insan lain; pelbagai tindakan kita ada kesan dan pengaruh terhadap orang di sekeliling kita. Tanya kepada Tuhan adakah sesiapa yang anda perlu maafkan secara khusus pada hari ini.
Hari 7                            PANGGILAN TUHAN                    Rabu 7   Mei
‘…..dan bagi orang yang masih jauh, iaitu sebanyak yang akan dipanggil oleh Tuhan kita..’ (Kisah Para Rasul 2:39)
Doa yang Mengubah Dunia>>>

· Semoga perkhabaran tentang Isa Al-Masih disampaikan kepada setiap kumpulan manusia (Kisah Para Rasul 1:8)

· Semoga Al-Kitab diterjemahkan dan tercetak bagi kumpulan yang masih belum ada satu ayat Firman pun dalam bahasa mereka sendiri.

· Semoga Tuhan membawa ramai kepada penyelamatan oleh Al-Masih (Kisah Para Rasul 2:21 dan Kisah Para Rasul 2:39)

Ruang Suci – Gunakan glob boleh kembung sebagai alat bantu anda berdoa demi dunia. Campakkan glob itu di kalangan anda dan apabila ia ditangkap, berdoalah selama 30 saat semoga Isa Al-Masih menjadi TUHAN bagi semua bangsa (atau mana-mana bangsa tertentu)
Doa Peribadi>>>

‘.. ...maka Aku akan mendengar dari syurga dan mengampuni dosa mereka....’ –2 Tawarikh 7:14

Isikan banyak benda berat ke dalam satu beg. Angkat dan letakkan beg ke atas bahu anda serta, secara rohaniah, bayangkan betapa beratnya dosa dalam kehidupan anda. Minta agar tuhan mengangkat dosa yang membebani anda itu lantas campakkan beg itu sambil mengucap syukur kepada Tuhan sebab mengambil berat terhadap segala usaha dan tindakan anda.
____________________________________________________________________ 

Hari  8                                   ISA AL-MASIH                          Khamis 8  Mei
‘.....dengan gembira, kerana mereka telah dianggap layak menderita penghinaan oleh kerana Nama Isa’ (Kisah Para Rasul 5:41)

Doa yang Mengubah Dunia>>>

· Semoga kita bertindak mengikut perwatakan Isa Al-Masih yang lembut dan berani biarpun ketika kita sedang menghadapi serangan (Kisah Para Rasul 4:13)

· Semoga warga Kristian yang menderita demi nama Al-Masih berasa tenteram serta dikuatkan dalam sukacita dan iman

· Semoga kalangan orang yang menolak Al-Masih akan tenggelam dalam kelemahan mereka oleh kehebatan-Nya (Kisah Para Rasul 4:21)

· Semoga para pemimpin dan kerajaan/pemerintah kita dirahmati dengan hikmah kearifan dan diperbaharui roh dan tekad mereka oleh Isa Al-Masih (Kisah Para Rasul 5:39)

Ruang Suci – Baca Efesus 6 dan buat/cipta unsur-unsur yang menjadi perisai Tuhan. Berdoa agar anda peroleh keberanian tatkala anda memakai perisai itu dan doakan agar mereka yang tertindas dan teraniaya mendapat perlindungan.
Doa Peribadi>>>

‘.. ‘..serta memulihkan negeri mereka …’ (2 Tawarikh 7:14)

Kita mahu menjadi warga penuh iman yang meyakini bahawa Tuhan akan memenuhi janji-Nya untuk ‘menyembuhkan bumi kita’. Ambil sekeping kertas dan tuliskan dengan pensel setiap yang ‘tenat’ atau ‘pecah/rosak’ dalam negara anda. Kemudian baca semula 2 Tawarikh 7:14 dan padamkan kata-kata yang tertulis sebelumnya dan tuliskan lawan kepada cabaran yang tertulis dengan pensel tadi dengan pen berdakwat kekal. Misalnya, jika anda tuliskan dengan pensel ‘korupsi kewangan’, tulis dengan pen ‘kejujuran’ dan ‘murah hati’. Jika sebelumnya anda tulis ‘rumah tangga yang pecah belah’, tuliskan ‘pemulihan’. Bersyukurlah kepada Tuhan kerana Kerajaan-Nya sedang mendatang.
Hari  9                                   PENYEMBUHAN                         Jumaat  9 Mei
‘…Hulurkanlah tangan-Mu untuk menyembuhkan orang, dan adakanlah tanda-tanda dan mukjizat-mukjizat oleh nama Isa, Hamba-Mu yang kudus …’  (Kisah Para Rasul 4.30)

Doa yang Mengubah Dunia>>>

· Semoga akan ternyata mukjizat penyembuhan Tuhan di kalangan mereka yang sakit (Kisah Para Rasul 5:14-16).

· Semoga warga Kristian bertindak dengan arif, belas ihsan dan ketekunan demi membanteras penyakit, terutamanya semoga tamat riwayat HIV/AIDS dalam generasi kita.

· Semoga warga Kristian giat dalam penyediaan penjagaan kesihatan asas di mana-mana ia teramat diperlukan.

· Semoga warga Kristian akan membuat perubahan positif dalam gaya hidup mereka agar kesejahteraan bumi ini diutamakan lebih daripada kesenangan dan kemewahan peribadi.

Ruang Suci – Isytiharkan hari ini sebagai Hari Merah.  Setiap kali anda menemui atau melihat warna merah, doakan agar Tuhan menamatkan riwayat HIV/AIDS yang kini menjadi wabak.  Teknik ini boleh anda gunakan untuk sebarang penyakit atau isu, -  anda cuma perlu memberikan satu warna sebagai lambangnya dan pastinya setiap hari anda bakal tekun berdoa.
Doa Peribadi>>>

“....Sekarang mata-Ku terbuka dan telinga-Ku menaruh perhatian...” — 2 Tawarikh 7:15
Bagaimana agaknya jika kita dapat merenung ke dalam mata Al-Masih?  Bayangkan anda kini berada di hadapan-Nya; angkat matamu untuk merenung ke dalam mata-Nya.  Bagaimanakah air muka-Nya dan apa yang tergambar dalam mata-Nya?
____________________________________________________________________ 

Hari  10                                         BERKAT                               Sabtu  10 Mei
‘.. ‘..Dia berfirman kepada Ibrahim: Oleh keturunanmu semua bangsa di muka bumi akan diberkati.’ (Kisah Para Rasul 3:25)

Doa yang Mengubah Dunia>>>

· Semoga kita mempunyai pengharapan bahawa Tuhan pasti memenuhi janji-janji-Nya.

· Semoga gereja bekerja bersama-sama dengan Tuhan demi mengubah kehidupan, bandar-bandar raya dan negara.

· Semoga kebenaran dan keadilan Tuhan membawa transformasi terhadap amalan perniagaan dan politik.

· Semoga kegembiraan kerajaan Al-Masih sentiasa menghayati dan menyemarakkan setiap budaya.

Ruang Suci – Ibrahim dan Ya'kub dirahmati dan menjadi rahmat dan berkat kepada orang lain.  Pertimbangkan apa yang anda miliki dalam kehidupan anda. Adakah anda ada masa, tenaga, wang ringgit, rumah tangga/kediaman atau sebuah keluarga yang utuh?  Apakah yang berkelimpahan antara  segala yang anda punyai yang dapat anda gunakan demi memberkati orang lain pada hari ini?  Jadikan rahmat itu bahan sembah puji syukur anda kepada Al-Masih.
Doa Peribadi>>>

“...Sekarang telah Ku pilih dan Ku kuduskan rumah ini, supaya nama-Ku tinggal di situ untuk selama-lamanya,  maka mata-Ku dan hati-Ku akan ada di situ sepanjang masa.” — 2 Tawarikh 7:16
Ambil sehelai kertas dan tuliskan nama anda di tengah-tengahnya. Tuliskan nama anggota keluarga anda dan nama kawan-kawan dan kaitkan nama mereka kepada namamu.  Minta agar Tuhan tidak sekadar memenuhi anda dengan Roh Kudus-Nya tapi semoga Dia izinkan kelimpahan Roh itu daripadamu kepada semua orang yang ada dalam kehidupanmu. 
Hari Doa Sedunia

Hari Ahad Pentakosta, 11 Mei                                                                     10-1-90
_________________________________________________________________ 

Anda sudah berdoa selama 10 hari, jadi adakah anda bersedia untuk menyertai persekutuan doa terbesar yang pernah diadakan di planet bumi ini?

Berdoa bersama-sama gereja anda >>>

Rancang untuk menumpukan bahagian-bahagian kebaktian hari Ahad Pentakosta anda untuk berdoa. Kandungan kreatif mungkin termasuk:
· Mengumumkan hakikat bahawa jutaan insan di seantero dunia sedang berhimpun dalam persekutuan doa demi kemuliaan Al-Masih dan transformasi bagi semua bangsa.

· Seluruh jemaah membacakan dengan lantang “Doa bagi Dunia”.

· Berkongsi laporan tentang cara orang berdoa sepanjang tempoh sepuluh hari terakhir ini. 
· Rancang bagaimana kegiatan doa anda akan diteruskan sepanjang 90 hari penuh rahmat yang menyusul hari  Pentakosta.  
Tonton/Dengar/Layari/Baca siarannya >>>

Akan ada pelbagai siaran secara langsung persekutuan doa dari pelbagai ceruk rantau dunia yang melaporkan kemajuan dan perkembangan harian. Siaran tersedia melalui:
· Capaian turun satelit 
· Televisyen kabel

· Radio

· Internet 
Layari ke www.globaldayofprayer.com  untuk memperoleh maklumat tentang waktu dan media berkenaan bagi kawasan anda.

Kumpulkan Segala Suku Kaum>>>
Pada petang dan malam hari Pentakosta di seantero dunia, warga Kristian daripada pelbagai aliran yang berlainan merancang untuk berkumpul di pelbagai sekolah, universiti, auditorium awam dan dataran terbuka. Kita akan berkumpul demi menyampaikan sembah puji syukur kita serta mendoakan penyembuhan dan rahmat bagi bangsa-bangsa kita. Kita berhimpun dengan tidak dibatasi oleh tembok bangunan gereja-gereja kita supaya kuasa Tuhan akan ternyata kepada khalayak umum. 
· Berikan bantuan terhadap usaha mengaturkan perkumpulan di bandar raya anda atau,

· Jemput warga Kristian ke rumah anda. 
· Daftar perkumpulan anda

Doa untuk Dunia>>>
Doa-doa berikut disediakan oleh para pemimpin doa yang berlainan. Ia sudah diterjemahkan ke dalam banyak bahasa dan banyak antaranya terdapat di www.globaldayofprayer.com. Doa-doa ini akan dibaca secara serentak dan senada di setiap perhimpunan Hari Doa Sedunia.  Ketika anda membacanya, anda merupakan sebahagian daripada 500 juta warga dan ucapan "Amin" kesemuanya pasti menggegarkan langit dan alam syurga.
Doa untuk Dunia

11 Mei 2008
Tuhan Maha Kuasa – Bapa, Anak dan Roh Kudus,

Bersama-sama orang percaya di seluruh dunia, 
Kami berkumpul hari ini untuk memuliakan nama-Mu.

Engkaulah Pencipta langit dan bumi.

Tidak ada yang seperti Engkau, kudus dan benar dalam semua jalan-Mu.

Kami tunduk patuh kepada kekuasaan-Mu sebagai Raja atas semesta alam ini.

Kami berdoa dengan satu suara untuk menobatkan Engkau di hati kami


dan menghormati Engkau di hadapan dunia.

Jemaah:
TUHAN, hanya Engkau yang layak menerima segala 

pujian dan persembahan kami.
Bapa Kami di syurga, 
Terima kasih kerana Engkau mengasihi dunia ini dengan sebegini hebat.

Sehingga Engkau memberikan satu-satunya Anak-Mu, Isa Al-Masih, 

untuk mati di kayu salib bagi dosa-dosa kami


sehingga dapat kami didamaikan kepada Engkau.

Kami amat bersyukur untuk memanggil Engkau Bapa dan disebut sebagai anak-anak-Mu. 
Tidak ada yang dapat memisahkan kami daripada kasih-Mu.

Jemaah:
Terima kasih Bapa kerana mengangkat kami ke dalam keluarga-Mu disebabkan Isa Al-Masih, Penyelamat kami.

TUHAN Isa Al-Masih, 
Hanya Engkaulah yang layak membuka lembaran sejarah,


kerana Engkau telah dibunuh dan dengan darah-Mu telah menebus kepada Bapa.

Kami mengaku bahawa Engkaulah Kepala Gereja


dan TUHAN atas semua langit dan bumi.

Semoga orang dari setiap suku dan bahasa menjadi pengikut-Mu


agar berkat-Mu membawa transformasi di kalangan semua orang.

Biarlah Kerajaan-Mu ditegakkan di setiap bangsa di dunia 

sehingga kerajaan-kerajaan akan memerintah dengan kebenaran dan keadilan.

Dan semoga Nama-Mu besar, dari terbit matahari sampai terbenamnya.

Jemaah:
Isa Al-Masih, Engkaulah Penyelamat dunia dan Tuhan atas semua.
Bapa yang penuh ihsan dan kasih kurnia,

Kami mengaku bahawa kami telah berdosa


dan bahawa dunia kami di dalam cengkaman kuasa dosa.

Hati kami berduka lantaran ketidakadilan, kebencian, dan keganasan.

Kami diaibkan oleh penindasan, perkauman dan pertumpahan darah di bumi kami.

Kami menangisi semua nyawa yang hilang akibat pembunuhan, peperangan dan terorisme. 
Rumah-rumah kami binasa dan gereja-gereja kami terpecah-belah akibat pemberontakan dan keangkuhan. 
Hidup kami tercemar oleh keserakahan, penyembahan berhala dan dosa seksual. 
Kami telah mendukakan hati-Mu dan mengaibkan Nama-Mu.

Kami mohon belas kasihan-Mu dan pertolongan-Mu agar kami benar-benar bertaubat dengan sepenuh jiwa raga kami.

Jemaah:
Tuhan yang penuh belas ihsan, ampunilah dosa-dosa kami. 

Curahkanlah kasih kurnia-Mu dan pulihkan negara kami.
Roh Tuhan yang Hidup, 
Tanpa Engkau, kami tidak dapat melakukan apa pun.

Ubahkan Gereja-Mu menjadi gambaran Isa Al-Masih.

Curahkan kuasa-Mu demi memberi penyembuhan mereka yang sakit, 

pembebasan mereka yang teraniaya dan kelegaan bagi mereka yang berdukacita. 

Curahkan kasih-Mu ke dalam hati kami dan penuhi kami dengan belas kasihan 

untuk menjawab seruan mereka yang tiada tempat tinggal, dan yang kelaparan 


dan untuk merangkul para anak yatim, janda dan warga tua dalam tangan-Mu.

Beri kami kearifan dan penglihatan bagi mengatasi pelbagai masalah rumit yang kami hadapi kini.

Tolong kami untuk memanfaatkan segala sumber bumi ini untuk kebaikan semua.

Jemaah:
Roh Kudus, kami perlukan bimbingan-Mu dan keselesaan -Mu. Datang dan ubahlah hati kami.
TUHAN Isa Al-Masih, 
Kerana Engkau telah mati, tetapi kini telah bangkit, 

dan kerana Bapa telah memberikan Engkau Nama yang mengatasi segala nama,


Engkau akan tumpaskan semua kuasa kejahatan.

Semoga runtuh segala benteng dan ideologi yang menghalang dan menolak pengetahuan mengenai Tuhan.

Singkirkan kegelapan yang menyelubungi manusia.

Kekanglah kejahatan yang menggalakkan keganasan dan kematian.

Bawalah pembebasan daripada tekanan jahat.

Hancurkan cengkaman perhambaan, kezaliman dan penyakit.

Penuhi kami dengan keberanian untuk menyampaikan Firman-Mu tanpa rasa takut, 

dan berikan kami roh syafaat untuk setia berdoa bagi mereka yang sesat.

Jemaah:
Tuhan Maha Kuasa, bebaskan kami daripada kejahatan.
Raja Kemuliaan, 
Datang dan sempurnakanlah kerja-Mu di bandar-bandar kami,warga kami dan bangsa kami.

Kami mengangkat suara kami senada dengan semua orang percaya dari Afrika dan Asia, 

dari Timur Tengah dan Eropah, dari Amerika Utara dan Selatan, 


dan dari Australia serta Kepulauan Pasifik— bersama-sama kami berseru:  

Jemaah:
Angkatlah kepalamu, Wahai pintu-pintu gerbang! 


Terangkatlah pintu-pintu yang tersedia berabad-abad lamanya  



agar Raja Kemuliaan boleh masuk!
Seiringan dengan pertambahan jasa baik-Mu ke seluruh dunia, 

dan ketika berkelimpahan rahmat-Mu kepada kesemua bangsa


mereka akan mendapatkan Engkau lantas bertanya, “Siapakah Raja Kemuliaan?” 

Bersama-sama kami akan menjawab:

Jemaah:
Dialah Tuhan Maha Kuasa! 

Diberkatilah Dia yang datang dalam nama TUHAN!
Datanglah penuhi bumi ini dengan Kemuliaan-Mu sebagaimana air melitupi dasar laut. 
Roh dan Pengantin wanita berkata:

Jemaah:   
Amin! Datanglah TUHAN Isa Al-Masih!
Sembilan Puluh Hari penuh Rahmat

11 Mei –  9 Ogos                                                                           10-1-90
___________________________________________________________________

Cara untuk menjadi jawapan bagi doa anda sendiri >>>
Anda telah mendoakan doanya, jadi kini lekapkan tangan anda ke jantung anda dan berikan ‘kaki’ kepada Isa Al-Masih.  Tidak kira biar di mana pun anda menghuni di planet bumi ini, memang ketidakadilan dan eksploitasi sudah meluas, biarpun kemunculannya dalam pelbagai samaran dan bentuk.  Berusaha untuk mengamati apa yang pastor, jemaah, agensi misi dan para pemimpin perniagaan setempat lakukan demi mewujudkan transformasi terhadap bandar raya dan komuniti masing-masing. 
Libatkan diri anda dengan menjadi sukarelawan! Manfaatkan 90 hari menyusul hari Ahad Pentakosta untuk berdoa, mengkaji dan menelaah apa firman Al-Kitab tentang gerak balas kita terhadap kalangan orang miskin dan libatkan diri secara langsung dengan memberi khidmat anda kepada sesuatu inisiatif tempatan.  Bayangkan impak sejagat apabila 500 juta manusia memberikan waktu mereka satu jam seminggu demi berkhidmat untuk komuniti masing-masing. Pastinya mereka bakal menyaksikan bagaimana penindasan dan ketidakadilan akan tertekan dengan begitu hebat sekali.
Hari Doa Sedunia terancang setiap tahun pada hari Pentakosta

sehingga tahun 2010 dan tahun-tahun seterusnya:
31 Mei, 2009

23 Mei, 2010

Dan seterusnya lagi…

Layari www.globaldayofprayer.com untuk membaca

pengumuman dan perancangan bagi perayaan yang mendatang ini.

Kesaksian:

'Minggu 24-7 kami menyaksikan pencapaian melebihi semua jangkaan. Lebih daripada 200 orang memanfaatkan bilik doa, dan lebih daripada 20 gereja turut terlibat. 24-7 terbukti sebagai minggu yang paling produktif (ya, berdoa  sememangnya produktif!) yang pernah saya alami sepanjang hidup saya. Jiwa-jiwa diselamatkan. Ternyalalah semula semangat mereka yang tidak begitu bermaya. Banyak kemajuan tercapai dalam hal memupuk kesatuan dan perpaduan. Menerusi 24-7, visi dan wawasan yang radikal tersemai dan bakal membuahkan hasil jauh lebih hebat daripada apa yang mampu tercapai oleh kata bicara kita yang lemah dan kerdil ini. Minggu tersebut juga membiak menjadi tiga lokasi yang lain.' (Ian)

